Bæjarstjórn Hveragerðisbæjar

Fundargerð 393. fundar


Ár 2009, fimmtudaginn 10. september kl: 17:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Eyþór H. Ólafsson, Guðmundur Þór Guðjónsson, Aldís Hafsteinsdóttir, Birkir Sveinsson í forföllum Unnar Þormóðsdóttur, Herdís Þórðardóttir,  Róbert Hlöðversson og Ellen Ýr Aðalsteinsdóttir.  
Ennfremur sat fundinn Helga Kristjánsdóttir, skrifstofustjóri sem ritaði fundargerð í tölvu.

Forseti bæjarstjórnar, Eyþór H. Ólafsson,  setti fund og stjórnaði. 

Leitaði hann eftir athugasemdum um fundarboð en engar komu fram.
Í upphafi fundar lagði forseti fram svohljóðandi bókun:

Bæjarstjórn þakkar þeim fjölmörgu sem lögðu hönd á plóg til að bæjarhátíðin Blómstrandi dagar mætti heppnast jafn vel og raun varð á.  Starfsmenn bæjarins sem og bæjarbúar eiga heiður og þakkir skyldar fyrir framlag sitt. 

Dagskrá:

1. Fundargerðir

1.1. Bæjarráðs frá 3. september 2009.

1.2. Velferðarnefndar frá 19. ágúst og 1. september 2009.

1.3. Mannvirkja- og umhverfisnefndar frá 22. júní og 24. ágúst 2009.

1.4. Fræðslunefndar frá 7. september 2009.
2. Leiðbeiningar fyrir vettvangsstjórn og starfsmenn Hveragerðisbæjar um viðbrögð vegna svínaflensu. 
3. Fundargerðir til kynningar;

3.1 Bæjarstjórnar frá 11. júní 2009.

3.2 Bæjarráðs frá 25. júní, 2. og 16. júlí, 7. og 20. ágúst 2009.

Hér var gengið til dagskrár

1. Fundagerðir;

1.1. Bæjarráðs frá 3. september 2009.

Eftirtaldir tóku til máls: Herdís Þórðardóttir, Aldís Hafsteinsdóttir, Guðmundur Þór Guðjónsson, Róbert Hlöðversson, Eyþór H. Ólafsson og Birkir Sveinsson, 
Fundargerðin samþykkt samhljóða.


1.2. Velferðarnefndar frá 19. ágúst 2009.

Eftirtaldir tóku til máls: Herdís Þórðardóttir, Eyþór H. Ólafsson, Aldís Hafsteinsdóttir, Guðmundur Þór Guðjónsson og Birkir Sveinsson.
Fundargerðin samþykkt samhljóða.


Velferðarnefndar frá 1. september 2009.

Enginn tók til máls.
Fundargerðin samþykkt samhljóða.

1.3. Mannvirkja- og umhverfisnefndar frá 22. júní 2009.

Enginn tók til máls. 
Fundargerðin samþykkt samhljóða.


Mannvirkja- og umhverfisnefndar frá 24. ágúst 2009.

Eftirtaldir tóku til máls: Eyþór H. Ólafsson, Herdís Þórðardóttir, Guðmundur Þór Guðjónsson, Róbert Hlöðversson, Aldís Hafsteinsdóttir, Birkir Sveinsson og Ellen Ýr Aðalsteinsdóttir.
Vegna liðar 9, uppgjör Garðyrkju- og blómasýningarinnar 2009 samþykkti bæjarstjórn eftirfarandi tillögu.
Tilmælum nefndarinnar um að Garðyrkju- og blómasýningin verði haldin aftur að ári er fagnað og bæjarstjórn lýsir yfir áhuga sínum á því að endurtaka leikinn að því tilskyldu að Græni geirinn sé tilbúinn til þátttöku og að styrktaraðilar fáist að sýningunni.  Endanleg ákvörðun um framhaldið verður tekin við gerð fjárhagsáætlunar fyrir árið 2010 enda liggi þá upplýsingar um fyrrnefnd atriði fyrir.

Greinargerð: 

Það er aðdáunarvert að sjá með hvaða hætti staðið var að framkvæmd þessarar metnaðarfullu sýningar. Miðað við umfang var kostnaður bæjarfélagsins tiltölulega lítill eða 2,1 milljón króna.  Megnið af því efni sem notað var við uppsetningu og framkvæmdir var gefið og einnig gáfu garðyrkju- og blómabændur öll blóm og plöntur á sýningunni.  Gríðarleg sjálfboðavinna var innt af hendi en ríflega 200 manns komu með einum eða öðrum hætti að sýningunni og flestir gáfu vinnu sína.  Það má vera flestum ljóst að Garðyrkju- og blómasýningin var Græna geiranum gríðarlega lyftistöng og Hveragerðisbæ einnig.  Því fagnar bæjarstjórn vilja nefndarinnar til að halda sýninguna árlega en í ljósi þess árferðis sem nú ríkir í fjármálum landsins er þó rétt að kanna fyrst áhuga þeirra sem þátt tóku í ár á nýrri sýningu að ári áður en endaleg ákvörðun er tekin.

Fundargerðin samþykkt samhljóða.

1.4. Fræðslunefndar frá 7. september 2009.

Eftirtaldir tóku til máls: Herdís Þórðardóttir, Guðmundur Þór Guðjónsson, Birkir Sveinsson og Ellen Ýr Aðalsteinsdóttir. 

Fundargerðin samþykkt samhljóða

2. Leiðbeiningar fyrir vettvangsstjórn og starfsmenn Hveragerðisbæjar um viðbrögð vegna svínaflensu.
Leiðbeiningarnar sem hér eru lagðar fram til kynningar eru gerðar að kröfu Landlæknis en öllum sveitarfélögum er skylt að gera tilsvarandi áætlanir.  Er þetta gert vegna yfirvofandi hættu á að neyðarástand skapist vegna útbreiðslu svínaflensu á Íslandi.   Ef ástand skapast í samfélaginu vegna umfangsmikilla veikinda bæjarbúa sem og starfsmanna sem raskar verulega daglegri starfsemi þess, þarf sveitarfélagið að bregðast við.  Skerðing á þjónustu getur haft alvarlegar afleiðingar til dæmis hvað varðar sorphirðu, veitumál og fræðslumál.  Komið getur til lokunar stofnana og dregið getur úr þjónustu einkafyrirtækja t.d. bankaþjónustu, sölu á matvælum og bensíni og öðrum nauðþurftum. Bæjarstjórn, bæjarstjóri og starfsmenn sveitafélagsins þurfa að bregðast hratt við, bæði við að kanna áhrif á eigin starfsemi og koma samfélaginu til hjálpar.

Leiðbeiningarnar eru fyrst og fremst ætlaðar vettvangsstjórn sem skipuð verður í Hveragerði komi til neyðarástands af völdum inflúensu.  Leiðbeiningarnar teygja þó anga sína víðar og eru einnig ætlaðar starfsfólki Hveragerðisbæjar til að styðjast við þegar/ef neyðarástand af öðrum völdum skapast í samfélaginu.

3. Fundargerðir til kynningar;

3.1. Bæjarstjórnar frá 11. júní 2009.
3.2. Bæjarráðs frá 25. júní, 2. og 16. júlí, 7. og 20. ágúst 2009.

Vegna liðar 2.11 í fundargerð frá 25. júní og liðar 6.1 í fundargerð frá 7. ágúst samþykkti bæjarstjórn eftirfarandi tillögu:
Í ljósi þeirrar umræðu sem verið hefur um mjúkhýsið milli meiri- og minnihluta er nauðsynlegt að íbúar fái góðar upplýsingar um það hvað hér er á ferðinni og geti þannig tekið efnislega afstöðu til málsins.  Því samþykkir bæjarstjórn að fela bæjarstjóra að undirbúa almennan borgarafund með aðkomu sérfræðinga þar sem farið er yfir tæknileg atriði varðandi mjúkhýsið.  Við val á sérfræðingum verði haft samráð við minnihlutann til að tryggja að sjónarmið allra komi fram.   Fundurinn verði haldinn fyrir áramót. 
Kl. 18:00 var gert fundarhlé.

Kl. 18:15 hélt fundur áfram.
Fundargerðin upp lesin og samþykkt samhljóða.

Fleira ekki gert og fundi slitið kl. 18:35
	Eyþór H. Ólafsson, (sign).

		Herdís Þórðardóttir


	Guðmundur Þór Guðjónsson, (sign).
		Ellen Ýr Aðalsteinsdóttir, (sign).


	Birkir Sveinsson, (sign)
		Róbert Hlöðversson, (sign).


	Aldís Hafsteinsdóttir, (sign)

		
	Helga Kristjánsdóttir, (sign).

